
Dumonda Jochum concernent digitalisaziun, homeoffice, decentralisaziun

L'administraziun da la situaziun d'urgenza en connex cun la pandemia da COVID-19 ha pretendi adattaziuns impurtantas e
spezialas sin tut ils plauns, betg sco ultim er en il sectur da I'administraziun publica. La vischnanca da Puschlav ha introduci
homeoffice ed ha pia permess a las emploiadas ed als emploiads da l'administraziun da lavurar davent da chasa. Grazia ad ina
buna infrastructura d'informatica ési sta pussaivel d'organisar e d'implementar quai entaifer paucs dis.

La Regenza ha surda dacurt al parlament la missiva concernent la Lescha davart la promoziun da la transfurmaziun digitala en
il Grischun. Ultra da quai é la Regenza s'exprimida pliras giadas a favur da rinforzar las vischnancas e las regiuns e da
cuntanscher finamiras surordinadas sco regiuns cumpetitivas, ina structura economica decentrala ed in svilup duraivel.

En la situaziun actuala ch'é resultada pervia dal coronavirus én vegnidas chattadas soluziuns innovativas che han pussibilita da
lavurar davent da chasa u schizunt da far homeschooling. Ussa fissi il dretg mument per trair las conclusiuns per I'avegnir e per
accelerar la derasaziun da la lavur decentrala nua che quai € raschunaivel, sco er per rinforzar las linguas minoritaras en
I'administraziun chantunala.

En quest connex én vegnidas drizzadas ils ultims onns gia pliras giadas dumondas a la Regenza, che han dentant gi in success
modest. Oz poi vegnir sa basa da nov er sin I'experientscha pratica e concreta ch'e vegnida fatga durant la fasa dal lockdown.

Dumondas a la Regenza:

1. Ha la Regenza — en connex cun l'epidemia da COVID-19 — introduci mesiras da homeoffice per las collavuraturas ed ils
collavuraturs da I'administraziun chantunala?

2. Po vegnir tratga in'emprima bilantscha da la lavur a chasa da I'administraziun chantunala (p.ex. introducziun da mesiras
spezialas, dumber da collavuraturas e collavuraturs che han lavura davent da chasa)?

3. Po homeoffice vegnir considera sco in instrument per promover la represchentanza da las minoritads linguisticas en
I'administraziun (p.ex. cun stgaffir plazzas da lavur decentralas en las regiuns u cun introducir in servetsch da translaziuns
sin distanza)?

4. Fissi pussaivel da decentralisar — grazia a homeoffice — ulteriuras plazzas da lavur en las regiuns perifericas da noss chantun?

